
Annotatsiya: Mazkur maqolada maktabgacha ta’lim va tarbiya yoshidagi 

bolalarga aqliy tarbiya berishda tarbiyachining o’rni, amalga oshiriladigan o’ziga xos 

mehanizmlar haqida so’z boradi. Bundan tashqari  bolalarning  turli  yosh davrlarida 

aqliy rivojlanish bosqichlari haqida fikr yuritiladi. 

Аннотация: В статье рассматривается роль педагога в обеспечении 

умственного образования детей дошкольного и детсадовского возраста, а также 

конкретные механизмы, которые при этом реализуются. Кроме того, 

рассматриваются этапы психического развития детей в разном возрасте. 

Abstract: This article discusses the role of the educator in providing mental 

education to children of preschool and educational age, the specific mechanisms that 

are implemented. In addition, the stages of mental development of children at different 

ages are considered. 

Kirish.  Barkamol  avlodni tarbiyalash hamisha insoniyatning eng ezgu va eng 

ulug’ orzularidan biri hisoblanib kelinadi. Agar tarix sahifalariga nazar 

tashlaydigan  bo’lsak, Al-Farobiyning “Fozil odamlar shaxri” asarida jamiyatdagi 

har bir bilimli  inson fozil odamdir. Bunday inson o’zi yashayotgan davlatdagi 

barcha qonun va  qoidalarga e’tiborli va unga amal qiluvchi, o’z kasbining 

ustasi bo’ladi deb  ta’kidlangan.   

Kelajagi buyuk davlatimizning poydevori mustahkamligini ta’minlash maqsadida 

respublikamiz rahbariyati tomonidan  sog‘lom avlodni tarbiyalash, ma’naviy-ma’rifiy 

ishlarni yuksak darajaga ko‘tarish orqali barkamol insonlarni voyaga yetkazishga 

alohida e’tibor qaratilmoqda.  

Asosiy qism. Maktabgacha yoshdagi bolalarning aqliy rivojlanishi dastlab 

muomalada bo'lish, narsalar bilan bajariladigan faoliyat natijasida keyin esa o'quv 

mehnat, samarali faoliyatlar jarayonida [rasm chizish, loy) amalga oshirib boriladi. 

Hozirgi zamon pedagogika fani bilimlar sistemasini o'zlashtirib olish, ularni 

jamg'arish, ijodiy tafakkurni rivojiantirish hamda yangi bilimlar hosil qilish uchun 

zarur bo'lgan bilish faoliyati usullarini egallab olish aqliy rivojlanishning asosiy 

ko'rsatkichlari hisoblanadi. Aqliy tarbiyaning vazifasi uning mazmuni, metodi va 

tashkil etilishiga qarab belgilanadi. Pedagogika-psixologiya fani aqliy tarbiya berish 

vazifalarini samarali hal etishda birinchidan bolaning imkoniyatlaridan to'g'ri 

foydalanish, ikkinchidan bola organizmining umumiy charchashiga sabab bo'lishi 

mumkin bo'lgan ortiqcha zo'riqish bo'lmasligi yo'llarini topish uchun Maktabgacha 

ta’lim yoshdagi bolalarning aqliy rivojlanishi qonunlari va imkoniyatlarini o'rganish 

bilan shug'ullanadi. Keyingi yillarda olib borilgan psixologik-pedagogik 

tadqiqotlarning natijalari Maktabgacha ta'lim yoshi davrida bolalarning aqliy 

rivojlanishida juda katta imkoniyatlar mavjudligini ko'rsatadi. Bularning hammasi 

Maktabgacha ta'lim yoshidagi bolalarga beriladigan bilim, malaka va ko'nikmalarini 

yanada chuqurlashtirish, hajmini kengaytirish maqsadga muvofiq. Maktabgacha ta’lim 

yoshining oxiriga kelib bolalar tevarak atrof to'g'risida kattagina hajmdagi eng oddiy 

bilim va tushunchalarga ega bo'lib qoladilar, asosiy fikrlash jarayonini egallab oladilar, 

narsa va buyumlardagi voqealardagi muhim va muhim bo'lmagan tomonlarini ajrata 

oladigan ba'zi bir sabab natijali bog'lanishlarni bilib oladigan bo'lib qoladilar. Ularda 

o'quv faoliyatining dastlabki ko'rsatkichlari shakllanadi. Shuning uchun bog'cha 

yoshidan boshlab rivojlantirib borish katta ahamiyatga ega. 

Maktabgacha ta'lim yoshining dastlabki bosqichlarida bolalarda tasavvur ta'limi 

bo'Iadi. Hayotiy tajribaning ortib borishi va tafakkurning rivojlanishi bilan ijodiy xayol 

tarkib topadi. Kichik Maktabgacha ta'lim yoshidagi bolalar uchun ko'rgazmali-

harakatli, ko'rgazmali obrazli tafakkur xosdir. Buning asosida so'z, mantiqiy tafakkur, 

tushunchali tafakkur rivojlantiriladi. Tarbiyachi bolalarda analitik-sintetik tafakkur 

faoliyati tarkib toptiriladi bu hodisalarni, voqealarni, chuqur anglab olish, ularni 

muhim bo'lgan va muhim bo'lmagan tomonlarini ajratishga o'rgatish lozim.1 

Qiziquvchanlik bolaga xos xususiyatdir. U bolani tevarak-atrofdagi voqea-hodisalarga, 

narsa va buyumlarga qiziqish bilan qarashga, hamma narsani ushlab his qilib, diqqat 

bilan tomdsha qilishni ktizatishda namoyon bo'ladi. Tarbiyachi kuzatishlar tashkil etib, 

bolalarda paydo bo'lgan savollarga o'z vaqtida javob berishga harakat qiladi, ularni 

fikrini mustaqil javob qidirishga yo'llab, Maktabgacha ta'lim yoshidagi bolalarda 

qiziquvchanlikning susayishiga yo'l qo'ymaydi. Aqliy tarbiyaning vazifasi bolalar 

                                                     
1 Atamurodova Q. G. Factors and means of individual spiritual development //ACADEMICIA: An International Multidisciplinary Research Journal. 

– 2021. – Т. 11. – №. 6. – С. 771-774. 

qiziquvchanligini ular aqlining sinchkovligini rivojlantirish va shular asosida bilishga 

qiziqish hosil qilishdan iborat. Bolalar bog'chasi oldida bolalarning aqliy qobiliyatini 

rivojlantirish vazifasi turibdi. Qobiliyatlar tegishli faoliyat jarayonida namoyon bo'Iadi 

va rivojlanadi. Insonning aqliy qobiliyati aqlining ziyraklik - fahm-farosatlilik, 

tanqidiy ko'z bilan qarash, sermulohazalik kabi sifatlari bilan ajralib turishi mumkin.  

Xulosa.  Aqliy ko'nikma va malakalarni rivojlantirish, ya'ni eng oddiy faoliyat 

usullari, predmetlarni tekshirish, ulardagi muhim va muhim bo'lmagan belgilarni 

ajratib ko'rsatish boshqa predmetlar bilan taqqoslash va hokazolarni tarkib toptirish 

Maktabgacha ta'lim yoshidagi bolalarga aqliy tarbiya berish vazifalaridan biridir. Bu 

ko'nikma va malakalar bilish faoliyatining tarkibiy qismlari bo'lib, bolaning bilimlarini 

muvaffaqiyatli egallab olishga yordam beradi. Masalan: o'simliklar va hayvonlar bilan 

tanishtirish bo'yicha sistemali mashg'ulotlar olib borilgandan keyin bolalar ayrim 

konkret o'simliklar yoki hayvonlar to'g'risida ma'lum bir tasavvurga ega bo'ladilar. 

So'ngra bolalardagi aqliy-ko'nikma va malakalarni rivojlantirish maqsadida tarbiyachi 

bolalar bilan quyidagi mashg'ulotlarni o'tkazishni rejalashtirishi mumkin: «Paxta 

o'simligini, momaqaymoq o'simligi bilan solishtirish», «Qafasdagi ikki xil qushni bir-

biriga solishtirish» didaktik o'yini va shunga o'xshash tadbirlar o'tkazish. Eng muhimi 

shundaki, bolalarga bilim beribgina qolmasdan, ularni olgan bilimlaridan aqliy va 

amaliy vazifalarni hal etishda foydalanishga o'rgatish zarur. Ilk va bog'cha yoshi 

davrida bolalarda tevarak-atrofga bo'lgan qiziqish juda tez o'sadi. Qiziqish bolaning 

aqliy rivojlanishini harakatga keltiruvchi qudratli kuchdir. Kattalar bolaning 

qiziquvchanligini, bilishga bo'lgan har qanday xohishini sezishlari va rag'batlantirib 

borishlari kerak.  

